
De Jouwer, 28 april 2008.

Hallo, bestjoersleden fan de Fryske Kriten.

It toaniel seizoen sit der wêr op, mar wij binne al wer dwaande mei de tariedings foar it kommende seizoen. Hooplik wienen jimme jûnen yn it ôfrûne seizoen ek tige slagge.

Wij hawwe ús earste rige toanieljûnen op 14 – 15 – 21 en 22 novimber 2008, en dan sille wij it blijspul

“Jaloezyen” fan Haye van der Heyden spylje.  Oerset yn it Frysk troch Gurbe Dijkstra.

Rezjy is yn hannen fan Aukje Steeman út de Jouwer

Dêrnei wolle wij graach mei dit blijspul jimme feestjûn fersoargje. 

In koarte ynhâld fan it stik:

Rosa,  in aktrise,  en Charel, in skriuwer,  beiden om en by de 40, binne troud.  It houlik is gjin sukses. Rosa is allegeduerigen mei har rollen dwaande en benammen mei wat de resinsinten der fan meitsje. Charel fielt him as skriuwer mislearre en dúdlik de mindere fan Rosa.  Hy siket syn treast yn de drank. Ellen, de mem fan Rosa, komt ûnferwachts opdaagjen en seit dat se by de bern yn wol. 

Se is it allinne wêzen nei it ferstjerren fan har man sêd en it is op 't lêst har eigen hûs,  dêr't Rosa en Charel yn wenje.  It liket Rosa wol op fleanen,  se wol mem út noch yn net by har yn 'e hûs ha.

 It kin Charel it measte net skele,  mar Rosa batst der fuortdaliks yn,  konflikten by't soad dus. 

Troch in tal monologen wurdt it de skôger dúdlik dat Alfred,  de resinsint dy 't fan Rosa har spul gjin spaan hyl litten hat, wat langer wat mear in relaasje kriget mei de trije oaren.

De relaasjes rinne bytiden sa healwiis trochinoar, dat de stikken der letterlik en figuerlik ôfspatte. En wêr 't it by eintsjebeslút op útdraait... wa sil it sizze.

Der dogge 4 spilers oan mei.
Wij tinke dat dit gegeven de basis wêze kin foar in tige slagge jûn.

Fjirder bringe wij op 9 – 10 – 16 en 17 (2x) Jannewaris 2009 foar de 23ste kear de Nijjiersrevu oer foutljocht. Rezjy is yn hannen fan Piet Zeilstra út St. Nyk, en de muzikale lieding is bij Leon Smiths.

Mei dizze revu geane wij net de boer op, mar ik woe it dôchs efkes melde.

Us twadde rige toanieljûnen binne op 21 – 22 – 27 en 28 maart 2009, wij sille dan it prachtige toanielstik “Ien fleach oer it Koekoeksnêst” fan Dale Wasserman, op de planken bringe.

Tryntsje van der Zee hat de Fryske oersetting makke, nei de oersettingen/bewurkingen fan Wies Wijgaaren & Margrith Vrenegoor en Peter van Bokhorst en de Amerikaanske ferfilming fan Milos Forman.

Rezjy is yn de fertroude hannen fan Doede Schilstra út Nij Beets

Dizze útfieringen binne frij let yn it seizoen en wij tille de stikken namlik net oer de fakânsjes hinne, dat mei dit stik de boer op gean,  sil tink ik, net mear slagje.  Mar jimme binne op de jûnen altyd wolkom. Foar alle fierdere ynformaasje kinne jo ek altyd terjochte op ús eigen wekstek www.fryskekrite.nl .

In Koarte ynhâld fan sit stik yn maart

It stik spilet him ôf yn in deiferbliuw fan in psychiatryske ynrjochting. Seis manlike pasjinten bringe dêr de tiid, elk yn eigen wrâldsje, troch ûnder tafersjoch fan twa ferpleechsters en in no en dan observearjende dokter. Op fêste mominten wurde medisinen tatsjinne en fine groepspetearen plak. Dat bart allegearre ûnder troch de pasjinten akseptearre gesach: oarder en regels moatte der wêze. Mar alles feroaret mei de komst fan de sânde pasjint: Max Midland. It is in man mei in foarskiednis: hy hat ûnderskate delikten plege en bedarre yn de finzenis. Dêr wit er him foar te dwaan as soe er gek wêze en dêrom wurdt er foar observaasje oerbrocht nei de ynrjochting. Hy hopet dêr op mear frijheid en set alles op ’e kop om dy ek te krijen. Hy spot mei alle foarskriften en regels, hat it mier oan gesach en giet neat út ’e wei om dat te ûndermynjen. Foar de seis pasjinten hat dat ek gefolgen: de regelmaat fan al den dei is fier te sykjen en de sleur wurdt behoarlik trochbrutsen. Max fersteurt de groepspetearen, makket yn de eagen fan de lieding it deiferbliuw ta in gokhal, neamt de strange haadsuster in ‘kloatemokkel yn unifoarm’ en trunet de oare pasjinten oan om net alles te pikken. Hy organisearret sels in nachtfeestje, wêrby’t er in frommes fan lichte seden de ynrjochting ynhellet. Foar ien fan de pasjinten hat har komst úteinlik desastreuse gefolgen. Mar net allinne foar him rint it net goed ôf!:

De toaniel ploegen fan Krite 1 en Krite 2 spylje beide op it heechste nivo bij de jierlikse toanielkriich.

As wij útspyljen geane, geane wij der fan út dat op it toaniel yn de seal wer it plak fynt,  in ljocht en lûdynstallaasje is, dy ‘t wij brûke meie. Alle oare saken die nedich binne, nimme wij mei.

Foar dit alles freegje wij in fêste priis fan € 900,00. Dit is ynklusyf alles, sa as de auteursrjochten, it dekor, grime kosten, reiskosten ensafuorthinne.

Ein maaie begjint de novimber ploech al mei repetearjen.

Wa wit oant sjen,

Mei freonlike groetnis

Anne Terpstra

Bestjoerslid Fryske Krite

0513-416042

aterpstra@home.nl

